
lHuarsiissut
2023-mi septembarip 19-iani ullulerlugu akissuteqaatitut nassiussag, akissutegaatip matumap
taarserpaa.
(Naalakkersuisuni susassagartut allanngorneri tunuliaqutaralugu, akissutegaat annertuumik
allannguiffiginegarpoq)

Takornariagarnermik inuussutissarsiutegarnermi akuersissutinik tunniussisarneq
ganog pitsanngortissinnaaneripput aammalu taamatut tunniussisarneq nunatsinni
takornarialerisunut naapertuuttumik ingerlanneqartarnersoq pillugu apegquteqaat
aallaavigalugu ogallinnissamik siunnersuut.

(Inatsisartunut ilaasortag Aggalu C. Jerimiassen, Atassut)

AkKissuteqaat
(Inuutissarsiornermut, Niuernermut, Aatsitassanut, Inatsisit Atuutsinnegarnerannut
Naligiissitaanermullu Naalakkersuisoq)

Inatsisartunut ilaasortap Aggalu C. Jerimiassenip, Atassut, apeqquteqgaat aallaavigalugu
ogallisissiaanut Naalakkersuisut qujapput.

Najukkani takornarialerisut siunissamut ungasinnerusumut aningaasaliinissaannut
sinaakkutissiissalluni, takornariartitsinermut akuersissutegartarnissaq pillugu inatsit
siunertagarpog.

Takornariartitsinermut akuersissutegartarnissaq pillugu inatsit 2012-imeersuuvoq.
Sukisaarsaatigalugu aalisarnermut akuersissutegartarneq, 2015-imi Inatsisartut inatsimmut
ilannguppaat. Kingorna inatsit allanngortinneganngilag. Inatsimmut nalunaarusiornissaq,
akuersissutillu pillugit immikkoortumut pilersaarusiornissaq inatsisitigut
ammaanneqarnikuugaluartoq, inatsimmut nalunaarusiortogarnikuunanilu akuersissutit pillugit
immikkoortumut pilersaarusiortogarnikuunngilag.

Massakkut nuna tamakkerlugu akuersissutit 20-t tunniunnegarnikuupput. Taakkua saniatigut
akuersissutit qulit, 2023-mi oktobarip 31-ata tungaanut negeroortitsissutiginegarput.

Inatsit ullutsinnut naleqgqutsinnerulersikkumallugu, siunertamisullu suli atuunnissaa
qulakkeerumallugu inatsit allanngortinniarlugu Naalakkersuisut pilersaarutegarput.
Attuumassutegarnermut piumasagaat annertusinegassanersod, najukkanilu suliffeqarfiit
mikinerusut imaluunniit inuit ataasiakkaat akuersissutinik tuninegarnissaannut,
akuersissutinik tunniussinissami ullumikkut piumasagaataasut akornutaanersut
misissussallugit Naalakkersuisut kissaatigaat. Taamaattumik suliffeqarfiit akuersissummik
pigisagartut nunami nalunaarsorsimaannaratik piginnittut amerlanerussutegartut nunami
najugagartuunissaannik, tamakkiisumillu akileraartussaanerannik inatsisip
allanngortinnegarnissaani piumasagaatiginegassaaq. Najukkani inuiagatigiinnik

sunniivigegatigiinneq ajunngitsumik ingerlanersog imaluunniit aaggiagiinngissutaasinnaasut
akiorniarlugit inatsit iluarsiissuteqarfigineqartariagassanersoq, inatsisip nutarternegarnissaani
misissussallugu Naalakkersuisut aamma kissaatigaat. Inatsisip nutarternegarnera iluatsillugu,
inatsisip imarisaanik ersarissaasussamik nalunaarusiortogartariagarpog.

Sumiiffiit akuersissuteqgartarfiusut negeroortitsissutiginegarnissaannut atatillugu,
akuersissutinik pigisagarsinnaasunik toggaanissamik suliassaq ilanngullugu suliat
suliarinegartarnerinik kommunit tigusinissaat Naalakkersuisut ammaffigaat. Najukkani
pissutsinut kommunit ilisimasagarnerummata, taamaalillunilu najukkani inuiagatigiinnut
annerpaamik iluagutissanngornissaa qulakkeerlugu aaqgqiissutissanut tapertaasinnaammata,
pinngortitallu nungullarnissaata pinngitsoortinnegarnissaani pisariagartumik
nakkutilliisariagarneq qulakkeersinnaammassuk Naalakkersuisut miserratiginngilaat.
Suliassanik kommuninut tunniussissagaanni, kommuni tassannga namminneerluni
tiguserusussuseqartariagassaaqg. Kommunit sulianik suliarinnittarnissaanni, allatigullu
suliassanik suliarinnittarnissaanni sinakkutissat nalunaarummi nassuiaatiginegassagaluarput.

Nunami inatsit inuiagatigiinnit aningaasatigut, aammali piginnegataanikkut, najukkanilu
tunngavissiilluni annerpaamik pissarsiffiunissaata qulakkeernegarnissaa, Naalakkersuisunut
tunngaviusumik periusiuvog.

Inatsit allanngortinniarlugu suliaq Naalakkersuisut aallartereerpaat, pingaarnertullu
inatsisissamut siunnersuut 2024-mi ukiakkut ataatsimiinnermi sagqummiunniarlugu.

Sammisap uumap pingaarutegarluinnartup saggummiunneranut Naalakkersuisut
siunnersuuteqartoq qutsavigaat, neriuutigalugulu Inatsisartunut ilaasortat pitsaasunik
isummersuutegarluarumaartut.



